
Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Вознесение Господне 
 

Тропа́рь пра́здника, глас 4: 

Вознес́лся еси́ во сла́ве, Христе́ Бо́же наш,/ ра́дость 

сотвори́вый ученико́м,/ обетова́нием Свята́го 

Дух́а,/ извеще́нным им бы́вшим благослове́нием,// 

я́ко Ты еси ́Сын Бо́жий, Изба́витель ми́ра. 
 

Конда́к пра́здника, глас 6 
Е́же о нас испо́лнив смотрен́ие,/ и я́же на земли ́

соедини́в Небе́сным,/ возне́слся еси́ во сла́ве, 

Христе́ Бо́же наш,/ ника́коже отлучая́ся,   но 

пребыва́я неотступ́ный,/ и вопия ́люб́ящим Тя:// 

Аз есмь с вам́и, и никто́же на вы. 
 

Велича́ние пра́здника: 
Величае́м Тя,/ Живода́вче Христе,́/ и почита́ем е́же 

на Небеса́/ с пречи́стою Твое́ю Пло́тию// 

Божес́твенное Вознесе́ние. 

Пе́рвый антифон́ праздника: 
 

1. Вси язы́цы восплещи́те рука́ми,/ воскли́кните 

Бо́гу гла́сом рад́ования. 

Припев: Моли́твами Богород́ицы, Спа́се, спаси́ нас. 
 

2. Яќо Госпо́дь Вы́шний стра́шен,/ Царь вел́ий по 

всей земли́. 

Молит́вами Богоро́дицы, Спа́се, спаси́ нас. 
 

3. Покори́ люд́и нам и язы́ки/ под но́ги на́ша. 

Молит́вами Богоро́дицы, Спа́се, спаси́ нас. 
 

4. Взы́де Бог в воскликнове́нии,/ Госпо́дь во гла́се 

труб́не.  

Молит́вами Богоро́дицы, Спа́се, спаси́ нас. 
 

Слав́а Отцу ́и Сы́ну и Свято́му Дух́у и ны́не и 

при́сно и во ве́ки веко́в. Ами́нь. 

Молит́вами Богоро́дицы, Спа́се, спаси́ нас. 

Второй́ антифон́ пра́здника: 
 

1. Ве́лий Госпо́дь и хва́лен зело́,/ во гра́де Бо́га 

на́шего, в горе ́святе́й Его́.  

Припев:  Спаси́ ны, Сы́не Бож́ий,/ вознесы́йся во 

сла́ве, пою́щия Ти: Аллилу́иа. 
 

2. Го́ры Сио́нския, ре́бра Сев́ерова,/ град Царя ́

вели́каго. 

  Спаси́ ны, Сы́не Бо́жий,/ вознесы́йся во сла́ве, 

поющ́ия Ти: Аллилуи́а. 
 

3. Бог в тяж́естех Его́ знае́мь есть,/ егда ́заступа́ет и.́ 

  Спаси́ ны, Сы́не Бо́жий,/ вознесы́йся во сла́ве, 

поющ́ия Ти: Аллилуи́а. 
 

4. Яќо се ца́рие зе́мстии собра́шася,/ снидо́шася 

вкуп́е. 

  Спаси́ ны, Сы́не Бо́жий,/ вознесы́йся во сла́ве, 

поющ́ия Ти: Аллилуи́а. 

Тре́тий антифон́ пра́здника: 

1.  Услы́шите сия ́вси язы́цы,/ внуши́те вси 

живущ́ии по вселен́ней. 
      Тропа́рь пра́здника, глас 4: 

Вознес́лся еси́ во сла́ве, Христе́ Бо́же наш,/ ра́дость 

сотвори́вый ученико́м,/ обетова́нием Свята́го 

Дух́а,/ извеще́нным им бы́вшим благослове́нием,// 

я́ко Ты еси ́Сын Бо́жий, Изба́витель ми́ра. 

   

2. Земноро́днии же и сы́нове человеч́естии,/ вкуп́е 

богат́ и убо́г.  
Тропа́рь пра́здника, глас 4 

   

3. Уста ́моя ́возглаго́лют премуд́рость,/ и поуче́ние 

се́рдца моего́ ра́зум.  
Тропа́рь пра́здника, глас 4   

 

4. Приклоню ́в при́тчу у́хо мое́,/ отве́рзу во 

псалти́ри ганан́ие мое́.  
Тропа́рь пра́здника, глас 4   

Вход́ный стих: Взы́де Бог в воскликнове́нии, 

Госпо́дь во гла́се труб́не. 
 

По входе (в попразднство): 

Спаси ны, Сыне Божий, вознесыйся во славе, 

поющия Ти: аллилуия. 
 

Проки́мен пра́здника, глaс 7: 

Вознеси́ся на небеса́ Бо́же,/ и по всей земли́ слав́а 

Твоя.́ 
 

Задостойник Вознесения 

Величай́, душе́ моя,́// вознес́шагося от земли ́на 

не́бо Христа́ Жизнодав́ца. 

Тя, пач́е ума ́и словесе́ Мат́ерь Бо́жию,/ в лет́о 

Безлет́наго неизречен́но ро́ждшую,// ве́рнии, 

единомуд́ренно велича́ем. 
 

Прича́стен пра́здника: 

Взы́де Бог в воскликнове́нии,/ Госпо́дь во гла́се 

труб́не. Аллилуи́я, аллилуи́я, аллилуи́я. 

 
*Вместо «Видехом Свет Истинный...»  

в период от Вознесения до отдания его,  

по традиции, поется тропарь Вознесения.  
 


